
EZ DUT BEST SELLERRIK irakurtzeko ohiturarik, ezta nobela
beltza irakurtzeko usadiorik ere, eta hala eta guztiz ere, Donna
Leonen Heriotzarako jantzita nobela irakurri dut, Ereinek Uzta
Gorrian argitaratua eta Jesus Mari Lasak itzulia, txukun aski
itzulia gainera.

Genero hau transgresiorako eta gizarte arauak edonondik
apurtzeko aproposa dela kontuan izanik, hasi nintzen ohan-
tzean loaren arrimuan liburua irakurtzen. Potoloa da gero,
baina aise irakurtzen den horietakoa. Sargori dagonean sagar-
do gozoa bezalakoa, freskoa, bustia eta txinpartak berekin
dituena.

Highsmith-en Ripley detektibea eta Bordaren Amaia
Ezpeldoi detektibe eme eta lesbiana izan ditut gogoan Brune-
tti detektibea trabesti aurpegi desitxuratua hilda aurkitu eta
heriotzaren nondik norakoetan ibili denean.

Ez prezisamente Brunetti transgresore agertzen zaigulako
edota heteronormatibitatea zalantzan jartzeko asmoz dato-
rrelako, gaiagatik baizik: gorputzen komertzioa, prostituzioa
eta trabestismoak pertsonaia horien inguruan gogoratzera
ninderamalako. Sexuak benetako tiraniak eta abusuak jasaten
ditu eta jazarpen hauen gainean sostengatzen dira gober-
nuak, estatuak nahiz identitateak. Baina horren inguruan
gehiago sakondu nahi izanez gero, Beatriz Espejok kaleratu
berri duen Manifiesto Puta irakurri beharko zenuke. Izan ere,
eskuartean dugun liburuan benetako gizonak azaltzen dira.
Poliziak. Eta beste gizonezkoak maite dituzten gizon ondra-
tuak, baina lotsaren lotsaz trabesti batekin larrutan ordain-
duz aritzea maiteago dutenak, euren homosexualitatea
gizonki onartu baino.

Ustelkeria eta itxurakeria izango dira eleberri honetan Bru-
netti detektibeak desmaskaratu beharko dituenak, Heriotzara-
ko jantzita hildako trabestia abiapuntutzat hartuta. Heriotza-
rako ez ezik, bizitzarako hainbat maskara janzten ditugula
erakutsiko digu detektibeak. Hori dena eta gehiago dago
Donna Leonen nobela honetan.

Aste santuan ez baduzue irakurri udan irakurtzeko prime-
rakoa da. Erraza, buruhausterik ez duena, sudoku baten
antzera detektibearekin batera hiltzailearen bila jarriko zaitue-
na eta hondartzara, mendira, nonahi eraman daitekeena. n

Itziar Madinak idatzi du Arritxu eta Mago
zurien Anaidia liburua. Txalaparta argitale-
txean eman du argitara Gatuzainekin batera,
eta Leire Urbeltzen ilustrazio ikusgarriek
laguntzen diote Madinaren testuari. Liburuan
zera kontatzen da: Arritxu gazteak Iturzulo-
gaineko lamiekin duen abentura. Lamiek Arri-

txu behar dute. Oihaneko
Mago Zuriak bahitu egin
du lamia guztietan ederre-
na, Dalan, eta berarekin
ezkontzera behartu nahi
du. Eta Dalanek ezkondu
nahi ez. Horregatik, Mago

Zuriak hiltzera kon-
denatu du. Eta
lamien batzarrak
uste du Arritxuren
esku dagoela Dalan
salbatzeko aukera
bakarra. Lortuko ote
du gazte ilegorriak
lamia salbatzea? y

Idatz & Mintz 48. 
Batzuen artean. 
Labayru.
51 orrialde.
5,90 euro.

Heriotzarako jantzita. 
Donna Leon (Itzulpena: Jesus Lasa). 
Erein. 
440 orrialde. 23,20 euro.

Arritxu eta Mago
Zurien Anaidia.
Itziar Madina. 
Txalaparta/Gatuzain.  
125 orrialde. 
12 euro.

kultura eta aisia

Liburuak
kritika Arritxu gaztearen

abentura lamiekin

Literatur kontuak jorratu ohi ditu Labayru
ikastegiak argitaratzen duen Idatz & Mintz
aldizkariak. Eta, ezin bestela izan, horrelako
gaiak dakartza oraingoan ere, 48. zenbakian.
Besteak beste, honakoen testuak aurkituko
ditu irakurleak aldizkaria zabalduta: Miren
Agur Meabe, Joseba Aurkenerena, Luigi
Anselmi, Amaia Iturbide, Miren Ibarluzea...
Gaiak ere anitzak dira. Iñaki Sarriugartek
Herta Müller Nobel saridunari buruz artikulu
mamitsua plazaratu du; Sebastian Gartzia
Trujillok, berriz, Nikolas Ormaetxea Orixe-
ren mistizismoaz izkiriatu du; eta Jabier Kal-
tzakortak “Etxahunen Ofizialenak khantorea-
ren bost ahapaldi gehiago” izeneko artikulua
ekarri du. y

‘Idatz & Mintz’
aldizkariaren 48. zenbakia

Helduen literatura
Gema Lasarte

Beste gizonezkoak maite
dituzten gizon ondratuak


